MELKISEDEKE, CILOLO
MukAramBa Kapinr I MFuMU

% Mwashibukeni, mwe fibusa. Icine cine cansansa ukuba pano

muno lucelo, pali luno ulucelo lusuma ulwa mpepo; akasuba
kalebengeshima nganshi; imitima yesu iyansansa. Ilyo Naikele
mulya na Shimapepo Mista Beeler, ilyo alepanga ifyakwambula,
palwa Mupashi wa Mushilo ukuwa mucikulwa, kabili abantu
balesangalala, abana abansansa. Tuli abatotela ukuba abamweo
kabili pakati ka balya abangafuma ileelo ukwisa mukulongana.
Nomba, tuletotela pali cila umo na onse pali imwe.

2 Kabili ilyo abakwafwilisha abantu kunuma kulya, ilyo
umuntu umo aingilamo, nabakwata ifipuna fimo ukushinguluka
kuno, kuto baikala kunuma ya cipailo, kabili nacimbi iciputulwa
ca cipuna kuno, kuntanshi, pamo, nga—nga abantu baisa
ingilamo panumako panono.

3 Nomba, uyu mulungu uleisa tukatendeka ukutandalila kwa
mwaka nomba, ukutandalila kumbi ukwe sonde. Ukutendeka
ukukakonkapo, pa—pa 12, ico ni uyu Citatu uleisa, mu Chicago,
pa chalichi ca Philadelphia na mumusonkano. Kabili nomba
Ndemona, ukufuma palya, ifwe, muno lucelo, ukufuma. ..
Ukutendekela pa 3 mu Kabengele kakalamba, ifwe tukatendeka
lyena kulya ku Lubbock, ku Texas, mu—mu Cotton Bowl
Auditorium kulya mu Lubbock, kuTexas. Nomba, ukufuma
kulya, kuya ku Phoenix. Kabili nomba nokuya kuca kulangisha
pakati ka Los Angeles na South Gate, mu California. Kabili
lyena, nga Shikulu asuminisha, tulefwaya ukuya ku Honolulu,
ukufuma kulya.

4  Nomba, Ine mucine ndetasha abantu bonse abo abapepa.
Nga kuti baipushafye Shikulu, cila bushiku, ipeepo ilinono
pa bumi bwandi—bwandi. Ine...Imwe tamwakatale ishiba
mupepi, ulu lubali Iwa Muyayaya, ifyo Nshintilila pali imwe uku
mpepelako lintu Nshilipo.

5 Naciba uwatotela pakumfwa Munyina Tommy, muno lucelo,
mu bunte bwakwe, ifyo ukutila Lesa, ukukwata amaboko Yakwe
ayaisulwa, lyonse uwaipelesha ukumipokelela. Te mulandu ifyo
mwacita, Ena acili na maboko Yakwe ayaisulwa ukupokelela
umweo onse uwalapila uyo uli nokwisa kuli Ena, te mulandu ifyo
mwacita nangu ifyo ulubembu lwaba ulukalamba. Ena lyonse
alafwaya ukubelela uluse. Lesa akupale, munyinane uwacaice.

6 Nomba, Nacilamona ifyafuminemo mukulongana kwapa
Mulungu wafumineko, abantu abapepelweko. Natukwata
ukulanshanya ukunono, munkama, ku kukwata abantu. . .

7 Ndemweba, mwamona, mwe banandi, umulandu
tatwakwatila ukulongana kwa kundapa kuno, mwalishiba
ukutila, tatwakwata incende iili yonse iyalinga iya kusakamana
abantu. Uyo emusango cabelamo. Tacitala ukubilishiwa,
ukulongana kwa kundapa pano, nangula tulapepelako abalwele
cila nshita iyo Mba kuno.

8 Kabili ifikulwa fyalishupa ukusanga, nafimbipo ifyashala.
Kabili imwe mwebeni abo baba mufiputulwa ifyalekana
lekana ifya calo, abengilamo, takwaba abantu abengo aba
mwisulo wa Mbila nsuma mulya mwine mucifulo nangu, nangu
cibe ifyo, nangu mu fifulo fya mupepi kuno. Lelo bena. ..
Tebonse abatungilila ukulongana, nangu ukubombela pamo mu
kulongana, ukucila, ababa bantu ba mwisulo wa Mbila nsuma,
pantu kwaliba abengi pali bena abo baba amachalichi ayalekana
lekana. Ifwe tatwesha ukwimininako akabungwe ka chalichi
icili conse. Leloye, ifwe twesha, ukupitila kubwafwilisho
bwakwa Lesa, ukwimininako Shikulu Yesu Kristu, kabili—
kabili apabula umutengo kuli bonse, umuntu onse.

9 Inefye, pali cimo, ukumona, pa Mulungu wafumineko mu
muputule, kwali u—uwafiita munyina uyo uwapuswikefye
ililine, imyeshi iinono iyapitapo, nomukashi wakwe
uwatemwikwa. Kabili ali uwalemana, ku cakwafwilishako.
Kabili alifimbile munshila iyabipa. Kabili ilyo nalelanda na
ena munkama, mwi ofeshi lyaba dikoni, nokulanshanya kwa
munkama, nga fintu atumine libela nokupanga ukuteyanya. Cila
Mulungu, tulakwata abengi abo twingakwata cila Mulungu.
Naleumfwa, ilyo naikele palya, kabili ukusubwa kwa Mupashi
wa Mushilo, mulandu nshi,. . .

10 Namayo afuminefye kunse kulya, ali nenkonto, isho
alekeleko. . .afumine panse, aleenda ukwabula shena.

11 Kabili uyu muntu, mukushininkisha icine cine alecetekela
Shikulu Yesu, mulandu nshi, alipepelweko, nokufimba
ukukalamba ukwabipa. Kabili Namwebele, Natile, “Nomba,
cilya icafimba calatendeka, ukufuma pali ino nshita, ukubwelela
ku cifulo caciko.” Natile, “Nomba ilyo cena—ilyo cena
cilebwelelamo, lyena imwe muli no kucimona ilyo cileenda,
ico cili no kumupela imwe icitetekelo icacilapo.”

12 Mwamona, icicetekelo cifwile cashintilila pacintu cimo,
tekutontonkanyafye kwabufi. Cilingile ukukwata icintu cimo,
mucituntulu, icakwimininapo; icicetekelo cilacita. Kabili uyo
wine emulandu twacetekela ukutila i Cebo cakwa Lesa
cifundisha ubundapishi bwa maka yakwa Lesa, ukulubulwa kwa
mweo, ukulubulwa kwa mubili. Kabili tucibika pa Cebo cakwa
Lesa ica Muyayaya.

13 Kabili Natile kuli munyina, “Nomba, ukutila iwe
wingeshiba ukutila Ninkweba i Cine.” Pantu, ukumumona
ena kuntanshi yandi mucimonwa, Natile, “Usende, nga waya

ku ng’anda, kabili ukake ukushinguluka cilya icafimba,
akatambo, kabili ucipime. Elyo kabili ukuputuleko ilye
ntambo, kabili wikacikata nakabili mpaka pa Mulungu uleisa.
Kabili ilyo taulaisa, ukasende kalya, ukasende nakambia
akatambo nokukafimba ukushinguluka cilya, kabili ukandetele
ubupusano ubo ubwapompolweke mututambo.”

Atile, “Nkacicita.”

14 Ukuba, iyi pano intambo, mupepi na inchi na citika
ukuputulwako kuli yena, nga filya. Apa napekala umwaume,
umwaume, pakutilafye mwingamona ico cacitika.

15 Nomba, icintu cimo nacicitika. Nshatala, mumweo wandi,
ukumona inshita iili yonse iyo Lesa atalile ukulanda icintu icili
conse, nangu ukulanda cena ku cimonwa nangu ubusokololo,
lelo ifyo cena cali filya finefye umusango Lesa alandilemo cena
ifyo cali nokuba, mwamona, filya fine fye.

16 Umukashi wakwe, u Mulungu wafumineko, aishile,
aleendela pabwafwilisho bwa nkonto, nangu icimuti, inkonto.
Kabili Nacimumona ileelo. Ena, mulya, alefilwa ukwenda,
mupepi. Ena, Namwebele ukutila Shikulu kuti amulenga ukuba
umutuntulu. Alikwete i—icilundwa ico cali icakosa. Kabili
Namumwene aleenda ukwisa kuntanshi, alisendele inkonto
yakwe ku cipeya cakwe mulya. Kabili uyu ali pano ileelo.

17 [Nkashi atila, “Shikulu alumbanishiwe. Nine
namayo.”—Kale.] Kuliko namayo na umbi, na umbi ukufuma
kulya...Nani? Ulya ali...Ali mubwafya bwaifyo, namalwele
ayengi nganshi, pa Mulungu wafumineko, kabili alilemana.
Kabili ena ekala kulya ku ncende imo ukushinguluka
Georgetown, bushe teifyo, namayo, nangu kuncende imo
kwisamba kulya? [“Georgetown, Indiana.”] Georgetown,
Indiana.

Atile, “Lelo, Munyina Branham, Ndi mukote.”

18 Natile, “Lelo Abrahamu ali, pamo, umukalambapo
ukucila iwe, lintu bamwipwishe ukucetekela icintu cimo
ico icishingacitwa.” Kabili alicipokelele, kabili uyo ali palya.

19 Kabili apa pali namayo umbi uwikele kunumafye yakwa
namayo uo Nacilalandapo, kunumafye ya mulume wakwe apa.
Namayo uwafiita, uwikele apa pene; na namayo umbi, kunuma
kulya.

20 Intambo, ku fishininkisho. Inkonto yaliya, ku fishininkisho.
Yesu Kristu wa mweo kabili alateka, pa cishininkisho icapulamo
ukutila Ena alimine ukufuma ku bafwa kabili ali na ifwe
buno bushiku. Ifyo tule Mutotela ukufuma mukati ka mitima
yesu, ukutila Acili no mweo. Ena tafwa. Ena abukile ukufuma
ku bafwa, kabili aleikala pakati ka bantu abafwa ileelo,
lyonse uwaipelesha, uwalinga ukucita ifyapulamo, mubwingi
ukucila pali fyonse ifyo twingacita nangu ukutontonkanya. Ifwe

tule Mulumbanya ne mitima yesu yonse, pa busuma Bwakwe
ubwacishinka kuli ifwe.

21 Nomba moneni nga kuliko...Bushe kuliko ifipuna na
fimbi mulya? [Munyina Neville atila, “Kuliko fimo abakalamba
kunuma kulya.”] Cisuma. Nabakwata nafimbi ifingi, ifyo
ifwe twingaleta fye kuno lubali no kufibika ku ntanshi, nga
mulefwaya ukucita.

22 Nomba, pa lwe sambililo lye sukulu lyapa Mulungu,
tuka...Caba ciputulwa candi, ukusambilisha, panonofye pa
masambililo ye sukulu lya pa Mulungu. Kabili ifwe tuli
noku, nga Lesa asuminisha, ukwesha ukupwisha isambililo ilyo
twatendeke inshiku ishinono ishapitapo, muno mu—mu chalichi,
inshiku sha pa Mulungu ishinono ishapitapo.

23 Kabili nomba, Munyina Junior, nalimo, nalimo bena
kuti baleta...Ndesunguka nga kuti mwaikala pamulu pano
kucintamba, nokulekafye bami bamo banamayo...Kuti
mwacibweseshafye kuno kwine, limbi, no kucipanga u—
ukuba—bwino ukucila pafyo cingaba, ukucitwala pa mulu
kuntanshi. Kabili lilya line fye ibumba lye sukulu lyapa
Mulungu lyafumishiwa muli ulya umuputule, kwalaba ifipuna
na fimbi, ifipuna nafimbi ifyalateyanishiwa.

24 Nomba, nga cakutila kuli umuntu umo uyo uuli. . .limbi
umuntu umo uwaba pamo ne chalichi pano. Cena cili panono,
limbi, icamusebenya nangu icintu cimo ku beni ukwisa. Lelo nga
umuntu umo uwaba pamo ne chalichi, kuti aisa nokwisa senda
filya ifipuna, ico limbi icingapela umuntu umo uuibelele icipuna
ilyo baleingila.

25 Nomba, ileelo, ifwe tulesoma mu Cebo cakwa Lesa icapalwa.

Nga muleibukisha i Mbila ya kulekelesha, yali mwi Buuku lya ba
Hebere.

26 Jcawamisha, ukusoma i Cebo cakwa Lesa! Cilatupela
Umweo wa Muyayaya. Yesu atile, “Fwayeni mu Malembo, pantu
muli Yena mutontonkanya ukutila na mukwata u Mweo wa
Muyayaya. Kabili Yena Eyapela ubunte pali Ine.” Kabili ifyo
caba icawama ukwishiba ukutila Alitupala ifwe, ukutupela i
Cebo ca mweo. Lesa aba mu Cebo Cakwe.

27 Nomba, imwe bonse pilibuleni muli ba Baibele benu, mu ba
Hebere chapitala 7.

28 Kabili ifwe tatwasende inshita iitali nganshi muno lucelo,
lelo kusansabika fye ukunono ukwa kwa Kristu, ku Cebo,
ukutila kuti twamuleka ukumona ifyo Ali kabili umulandu
tuli pano ileelo, umulandu ubwina Kristu bubelele ifyo
buli, ukupitila mu kulanda pa Cebo. “Kabili icicetekelo cisa
mukumfwa, ukumfwa ku Cebo cakwa Lesa.” I Cebo!

29 Nomba, ifwe kuti twabula amabula nokuyapilibula nge
fi. Lelo kwabafye Umo uyo wingesula i Cebo, uyo ni Kristu.

Pantu, bena bali mumwene Ena mucimonwa, ngefyo, “u
Mwana wa mpaanga uwaipaiwe ukufuma ilyo mufula we sonde
taulalengwa,” ilyo Yohane alolekeshe. Kabili takwali nangu umo
mu Muulu uwali uwalinga ukwisula i Buuku, nangu uwinga
cita, nangu ukukakulula i Fikakatikilo fya iko. Kabili amwene
u Mwana wa mpaanga, kwati Alipaiwe ukufuma ku mufula we
sonde, Uyo uwaishile nokusenda i Buuku ukufuma kukuboko
kwakulyo ukwa Ena uyo uwaikele pa Cipuna cabufumu,
nokwisula i Buuku nokukakula Ifikakatikilo.

30 Nomba, Ena e Mwine we Buuku. Bushe kuti twalanda kuli
Ena pakashita fye ilyo tatulaisula mwi Buuku.

31 Taata wesu uwa mu Myuulu uwacikukuku, nemitima
ilkalamba iya kutemwa ukwashika twaisa ileelo mukupele
ukutasha kwesu ukwa kulumbanya nokupela ukutasha kwi
Shina Lyenu ilya bukata. Ukuba uwaposako sana amano kuli
ifwe, “Ilyo twali ababembu, Kristu afwile mucifulo cesu,
uwakaele pa babembu. Ukusenda pali Ena imembu pali
ifwe bonse, ukushifumyapo,” nokulipila umutengo uwakuslisha;
caikwishe Lesa. “Kabili abukile pakulungamikwa kwesu,
ukwikala kukuboko Kwakwe ukwa kukulyo ileelo, uwa mweo
lyonse ukutupepelako pa kulapila kwesu.” O ifwe tulemutasha
Imwe pali ili isubilo ilyashikimana ilyo twakwata! Ilyo fyonse
ukutushinguluka filelekelako, nobumi ubufwa ubwine, imitima
yesu yabikwa pali lilya ilya Muyayaya, isubilo ilya nsansa.

32 Abengi muno balekabila, muno lucelo, Taata, pa mulandu
wa mupashi wabo, pa myeo yabo. Twapepa ukutila Imwe
mwalapususha abashapusuka. Fikilisheni ico, Shikulu. Peni
ukwenda mupepi kuli abo aba bucaibela kuli Imwe. Kabili
twapepa ukutila Mwalaundapa bonse abali abalwala, ukutila
cingafikilishiwa cilya icalandilwe na Shikulu u Mwine, “Ifi
fintu ifyo Ncita naimwe mukacita.” Kabili ukutila Atile
ukutila tulingile “Ukuya mwi sonde lyonse no kushimikila
Imbila nsuma; bakabika indupi shabo pabalwele, kabili bena
bakapola.”

33 Kabili ukumona muno mu cikulwa icinono, muno lucelo,
abantu abengi abali ne nkonto inshiku ishinono ishapitapo,
baleenda ileelo ukwabula shena, mucituntulu. Abaimishiwa
nokwikatwa na maboko ayekatilila aya muyayaya ayakwa
Shikulu wesu Yesu Kristu, ukwenda! Abo balefwa nepwalonda,
bali pano, abatuntulu. Ababomfi benu, ba dokota, ukupela
ukulanda, bena tekuti basange ico nakabili. Cena caliya. Tule
Mutotela pali ifi fintu.

3¢ Tweleleni ku filubo fyesu, kabili isusheni imitima yesu no
kutemwa. Landeni kuli ifwe ukupitila mu Cebo Cenu nomba,
pantu twaipusha ico mwi Shina Liyakwe. Ameni.

35 Ukulangisha fye panono, ukusenda imyumfwile ye
sambililo lyesu ilya Malembo muno lucelo. Cena, tulalanda

pa cishininkisho ce subilo icaba muli ifwe, icapelwa mubusuma
pano mu nkalata yaba Hebere. Panuma yakubelenga ifyo Lesa
abombele nabantu Bakwe, Israele, munshiku ishapita, nomba
tulemona ukutila ubulayo bwapelwe kuli ifwe, cilatupela
isubilo ilikalamba ilyo tulemona ukutila filya fyonse ifintu
ifyacitike kunuma muli shilya nshiku bali ifilangililo pafyo
Lesa aletucitila ileelo, kubana Bakwe abacetekela.

36 Kabili nomba ukulangisha fye panono ukwe sambililo
ilya kunuma pa Mulungu, ilya cipandwa ca 6 ica baHebere.
Twalatendekela nalimo iya 12, atemwa vesi ya 13 pano.

Pantu ilyo Lesa apangile ubulayo kuli Abrahamu,
pantu Takwete umbi uwa mucila uwakuti alape, ailapile
umuwine,

37 Ndi uwashininkisha ibumba kuti lyaibukisha ifyo
twacisendelemo, ukumona ifyo Lesa acitile, ifyo Alaile
Abrahamu ukutila kuti Amupela ubu ubulayo, nokubupanga na
ena no Lubuto lwakwe, umuyayaya panuma.

38 Kabili Lesa alapile ku mulapo. Kabili uuli onse ukulapa ku
mulapo, alapa ku muntu umo uwapulishamo ukucila ifyo bena
bali. Eico, Lesa takwete umukalambapo ukucila Ena, u Mwine,
uwakulapa, eico Alapile pa Mwine eka, ukutila Ali nokusunga
ici icipangano pamo na Abrahamu. Lyena, ifyo umufula waba
uwakosa, imwe mwebashila bakwa Lesa!

39 Nga twalapalamina uyu mutwe we lyashi ileelo, na mano
icine cine, mukutekanya, ukukana bana abasamwa. Icicetekelo
tacitala ukuba icasamwa. Icicetekelo tacitala ukuyangufyanya
icine. Icicetekelo calishiba ifyo cilandapo.

40 Imwe tamwatala amumonapo Shikulu wesu uwasamwa pa
cintu icili conse. Aiminine pa nshinshi ya muntu uwafwa, Alifye
tondolo nga fintu Ali lintu Aikele pa lupili nokulolesha pali
Yerusalemu.

41 Ukwiminina pa bwafya...pa combo muli ba bemba
bashupa, na mabimbi yaleiposa, Ena alitushishe umupwilapo
muli Lesa, mpaka ena tatala posako amano ayali yonse kuli
cena ukufika kukubuka. Lyonse ukwabula ukupumfyanishiwa,
icicetekelo efyo caba.

42 Nomba, tulesanga pan ukutila umulandu wuo
tatwingapumfyanishiwa, pantu capelwe kuli shifwe Abrahamu
naku bana bakwe. Kabili Lesa, Uyo uwapele ubulayo, alapile
ku mulapo ukutila Ena ali no kushininkisha cena no kucisunga.
Kabili ukutila Ena alicita.

43 Kabili tulesanga ukutila, abana bakwa Abrahamu te ba
Yuda kunse, abo abali umukowa wa. . .ukufuma mucitoto cakwa
Abrahamu. Lelo, ukupitila muli Abrahamu kwaishile Isaki;
ukupitila muli Isaki kwaishile Kristu; ukupitila muli Kristu, e
mwapalile isonde. Pantu yatile, “Kuli Abraham na ku Lubuto

Lwakwe, uwali ni Kristu.” Kabili ukupitila mulya, ukutila,
imikowa yonse iye sonde yali no kuletwa muli ici cipangano.

4  Kabili icipangano capelwe kuli Abrahamu ukwabula
icakucitapo. Te, “Abrahamu, nga uli nokucita icintu cimo, Ndi
nokucita ici.” Lelo, “Nincicita kale.” Mwamona?

45 Tacaba pafyo tucita; caba pafyo Atucitila. Tapali nangu cimo
ico twingacita icingawamyan icili cone. Ninani ifwe, fweshaba
abalungama, ukutala ukucita icintu icili conse ukucita icintu
icili conse ku cinso cakwa Yehoba Lesa umukalamba, kabili
umushilo Wakwe ukalamba uwapulamo? Mwamona? Ifwe, icintu
fye cimo ico twingacita kupokelela nokuba abatotela pafyo Ena
atucitila kale. Oh, caliba icaanguka nganshi. Bushe teifyo?

46  Kabili Ndi uwashininkisha ukutila inshita ishingi, mu
matontonkanyo ya bantu, ukutila besha ukulenga ukundapwa
kwa Bulesa, kabili na fimbipo, icintu cimo icakutambulula,
icintu cimo icaba ukutali, “Nga kuti Nafikafye kuli cena!”

47 Bushe kuti mwaelenganya Yesu ukutila, “Nomba lekeni
Mbebete icicetekelo Candi nokumona nga Ninkwata icicetekelo
icalinga ukucita ici. Moneni nga cakutila Nalaangufyanyako
pakashita akanono, ukumona nga cakutila Ninkwata icicetekelo
icikalamba icakucita ici”? Ali uwaibukila umupwilapo pa
cicetekelo ico Akwete. Acilandile fye, nokwishiba ukutila cali
nokuba ifyo.

48 Ngefyofye mwishile ukufuma ku mayanda yenu ileelo.
Imwe limbi mulefwaya ukuya ku mayanda yenu. Mwaceba
abakashi benu, nangu abatemwikwa benu ukutila, “Nalabwela,
inshita panuma yanshita ya kasuba.” Mwishibe shani ukutila
mwalacicita? Imwe tamwesha ukusunguka, “Bushe ninkwata
icitetekelo icalinga ukuya ku nga'nda? Bushe ninkwata
icitetekelo icalinga ukwensha motoka yandi?” Mupilibulafye
ulufungulo lwenu, nokwensha ukufuma, nokuya ku ng’anda.
Mwamona? Cicetekelo cabula ukwibukila e cicicita.

49 Ulya e musango cabelamo muli Kristu. Tulandafye
ukwabula  ukwibukila, “Cilya Cebo Cakwe. Cilya
e cicipwishishishfye cena. Takwaba cimbi kuli
cena,’nokutwalililafye. Filya efyo tuba bwino.

Nomba, “Lesa alelapa Umwine, te mukalamba.”

50  Twala angufyanya nokutendeka, pantu umutwe wesu ileelo
uli pali Melkisedeke: Melkisedeke, Cilolo Mukalamba Kabili I
Mfumu.

51 Nomba versi 14 itila:

Ati, Mucine amapalo yena Nkakupala, nokukufusha
Nkakufusha.

52 Pantu, Ena aali nokufushiwa ku calo conse. Kabili ne
Mbila nsuma, ukupitila muli Kristu...Nomba, cafililwe
ukucicita munshita ye funde, pantu tacafikile kulya ukutali; ku

kusembululwafye, kabili ulya ali mu yuda. Lelo mu cifulo ca
Mupashi wa Mushilo, Alisembulula umutima onse, mwamona,
ifyalo fyonse. Ena ali nokufusha Abrahamu ku nko shonse.

Kabili eico, panuma yakushipikisha, apokelele
ubulayo.

33 Ifyo ifwe twaikele pali cilya, ifyo, “Abrahamu,
ukushipikisha.”  Ukushipikisha, kumona (cinshi?) Lesa
ushimoneka kwati Ali ukumonekela, naiminina ku ntanshi
yakwe. “Kabili panuma yakupwa kwakwe, panuma asuminishe
ubulwi ubwakosa, apyene ubulayo.”

54 Nomba bushe tacili iceni? Cilemoneka kwati Lesa ngalishile
fye no kumupela ubulayo lilya line, no kubomba umulimo lilya
line. Ena nga licicitile.

5% Hanna, lintu aali mwitempele, kabili alepepa. Kabili
Eli alishile, nokutontonkanya ukuti nakolwa. Kabili atile,
“Nshakolwa, lelo Ndepepa ukutila Lesa ali nokufumyapo
ukusebana kwandi.”

Atile, “Shikulu Lesa apele kuli iwe ica—icakukabila cobe.”

56 Nomba, Lesa nga alibikile Samwele umunono mu maboko
yakwa Hanna. Ifwe bonse twalishiba cilya. Ena e Kalenga
wa fintu fyonse, afilanda fye mukubapo. Nga alicibikile
mukuboko kwakwa Hannah. Lelo, mucifulo cakucita ico, cali
butantiko bwa myeshi pabula ilyo umwana umunono talaisa.
Ena ngalicicitile palya pene, lelo Ena tacicitile palya pene. Ena
amupele fye ubulayo. Kabili ena alipyene ubulayo.

57 Lintu Lesa aebele Mose, lintu atampile ukuya, ukuya
mu calo ca bulayo, “Bonse bulya ubulayo,” Atile, “Napela
Abrahamu imyaka yapitapo, conse capopelwa pamo naba
pelishiti nemisango yonsr iya bantu abakalamba kulya lubali,
ababulwi.” Atile, “Nomba conse cobe.” Kwali abena Amori,
abena Hivi, na abena Peresi, nabonse balya kulya lubali, na
abena Hivi, abena Yubi, aba Pelishiti, fyonse mu Palestine.
Nomba Lesa atile, “Nincipela kuli iwe. Cena cobe. Nomba
kabiye nokucikwata.”

58 Oh, Ndesubila mulecimona, mwe bantu. Cena cintu cimo ico
Ndefwaya ukwisa kuli imwe, ukubika icicetekelo cenu uko caba.
Abantu abengi, ngefyo Nsanga, kuti...Balikwata icicetekelo,
nga balishibe fye ifya kucibika mu mulimo.

5% Jlyo Benjamin Franklin intanshi asangile amalaiti, atile,
“Nincikwata. Nincikwata.” Lelo taishibe ifyo akwete.

60  Kulya kwaishile Thomas Edison, kabili atile, “Cena
cikatubombela.” Kabili tasakamene inshita ubutali casendele;
aeseshe ama waya amakana ikumi. Lelo, nangu cibe ifyo,
asangile waya iyo mukulekelesha iingasenda ama laiti, nangu
ama laiti, muli waya. Alishibe ukutila yali maka, kabili yalya
maka yali nokubomba mu bunonshi bwesu.

61  Kabili nomba twasanga ubupususho, ubukatupususha ku
lubembu; uyo uli no kusenda umwanakashi uwabipisha atemwa
umwaume, cakolwa, cilende, no kubalenga ukuba umwana
wakwa Lesa. Ukuba, cilya icicetekelo cimo cine. . . Yalya amaka
yamo yene ayengemya umwaume uwapona nangu umwanakashi
pali ico, cikatubombela mu nshila ishingi ishapusanapusana.
Cikaposha imibili yesu, nga kuti mwasanga fye inshila yalinga.
Mulingile ukusanga ifya kucita.

62 Nga, nga nali ne—ibala ukucila pali uwlu lupili, ilyaisulamo
inyanje ishisuma, kabili lyali fye mupepi no kufwa pa mulandu
wa menshi. Kabili Nalikwata icishima ca kafukauka kuli ulu
lubali lwa lupili. Eico, teti ncite cilya cishima ca artesian
ukupoosa amenshi panshi pano, kabili pa muulu ulu lubali
Iwa lupili, ukucipongolwela amenshi. Lelo mfwile ukupima ilya
mpanga no kusanga ifyo amenshi yakakwata umumana wa iko
ne nshila, kabili iseni ukushinguluka no kunwa amenshi kuli
cilya cimenwa. Ici cikacita nga nacileka fye ukupita mu nshila
ya ciko.

63 Kabili cilya e cintu cimo cine Mupashi wa Mushilo aba,
kabili ubulayo bwakwa Lesa. Nga twaleka fye Ici cibutuke
mu nshila Yaciko; kabili te ifwe ukuingila mu nshila, te ifwe
ukupoosa ukutwishika kwesu kulya, pantu ici tacacitile kabili
cilya tacacitile. Lekenifye u Mupashi wa Mushilo wakwa Lesa
ubombe, kabili iwe utushe pa bulayo, Wena uli nokucitafye
bwino bwino ico Lesa alandile ukutila Cili nokucita.

64  Abrahamu ali umuntu umukote, imyaka yakufyalwa
umwanda umo, ilyo Lesa amonekele kuli ena mwi shina lyakwa
Lesa uwamaka Yonse. Uwa “Maka yonse,” kulya, afuma kwi
shiwi lyaci Hebere ilya El Shaddai, ico icilepilibula “icifuba,
nangu ibele lya mwanakashi.”” Nomba ali umukote, amaka
yakwe yalipwile. Lelo El Shaddai e wa Maka yonse, “Kapela wa
maka.” Kabili fyonse ifyo Abrahamu alingile ukucita pakukwata
ubulayo, califye kwikala pali bulya ubulayo. Amashiwi yambi,
nga akanya kuli nyina wakako; kabili ukonka kuli nyina
wakako, amaka ya kanya.

65 Kabili tulacita icintu cimo cine ilyo twaisa kuli Lesa no
kumona ubulayo Bwakwe. Ifwe tulala fye kuli Wene no kufumya
ukufuma mu Cebo Cakwe, amaka yakwa Lesa, ukupelwa mu
nshila ya Ciko, te kusenda amano yesu fwebene; ukucetekela fye
Cena.

66 “Panuma apwishishe, apokelele ubulayo.” Oh, Nalitemwafye
ico! Nomba, icintu cimo cine cilabomba kwipusukilo, cimo
cine cilabomba kukundapwa kwamaka yakwa Lesa. Ifyo Lesa,
mukutemwa Kwakwe ukukalamba no luse ulwasangwa konse
konse, apele cena kuli ifwe! Nomba:

Atile, Mucine. . . Nkakupala, kabili. . .nkakufusha.

Kabili eico, panuma yakushipikisha, alishipikishe
ubulayo.

67  Versi ya 16:

Panti abantu mucine balapa ku wacilapo: kabili
umulapo e cishininkisho, ukushininkishiwa, kuli bena
ekupwishishisha kwa kukansana konse.

68 Mu mashiwi yambi, umulapo nga walapwa, lyena
ekupwishishisha kwa fintu fyonse. Nga mwaisa nokutila,
“Munyina Branham, Ine, ngo mwina Kristu, ukubika ukuboko
kwandi pali Baibele nokulapa mucine ukutila Ndi nokucita
icintu cimo. Nga Lesa anenga ukuba nomweo ukucicita,
Ndi nokucicita.” Cisuma. Kanshi, kuli ine, ilya e mpela ya
kutwishika konse. Mwamona? Na mulapa kuli ine ukutila muli
no kucicita.

69 Kabili Lesa alapile kuli Abrahamu ukutila akasunga ici
cipangano nankwe no Lupwa lwakwe umuyayaya. Lesa alapile
pa Mwine eka, ukutila Ena ali nokucita ico. Kabili mukucita
ico. ..

70 Pesamba lye funde lyakale, nga wapanga umulapo pesamba
lyefunde lyakale, walingile ukwipaya inama, ukuiputula
mufiputulwa fibili. Kabili abantu babili abo umulapo
wapingilwepo, baleiminina pakati ka nama, kabili balembele
paciputulwa ce pepala icakusuminishanya cimo. Na cilya
iciputulwa ce pepala caleputulwa, nokupelwa kuli umo nomuntu
umbi. Kabili bena basendele umulapo pali iyi nama iyafwa,
ukutila, nga batoba cilya icipangano pakati kabo, bengaba nga
iyi nama iyafwa.

1 Eico, Lesa, ukukana kwata umbi uwakulapapo, Ailapile u
Mwine, kabili Ena asendele umulapo pa mubili wakwa Shikulu
Yesu Kristu, ukumwena libela cena mu cinshingwa. Kabili mu
cipangano, lintu Asendele Kristu ku Kalbale, Aonawile umubili
Wakwe no mweo. Kabili Aimishe umubili Wakwe, ukwikala ku
kuboko Kwakwe ukwa kulyo; no kutuma Umupashi wa Mushilo,
ku kuba mu mwina Kristu, ukucita icintu cimo cine muno mu
Chalichi ico Acitile muli Kristu lintu Ali pano pe sonde. Kabili
ukushininkisha, kuli cilya, ukutila Ena akatwimya mu nshiku
sha kulekelesha, ukwikala pamo Nankwe no kuba pamo Nankwe
mu Bufumu Bwakwe.

72 Kabili, ileelo, ukumona Mupashi wa Mushilo umo wine,
uwali pali Yesu Kristu, ukubomba mu Chalichi, ukushininkisha
ifintu fyonse ifyo Lesa alandile! Ifyo lyaba isubilo ilyawamisha
ilyo likula muli ifwe, ukutontonkanya ukutila tuli bana Bakwe,
kabili abapalwa Ukubapo Kwakwe! Kabili nomba Ali pano
naifwe, nge cishininkisho icituntulu ukutila Ena ni Shikulu Lesa
Uyo wapele ubulayo kuli Abrahamu.

3 Nomba umfweni, versi ya 17.

Umo Lesa, pa kufwaisha ukulangisha ku mpyani
sha bulayo ukubulwa ukwaluka kwa mapange yakwe,
abikilemo umulapo:

Ukutila kufintu ifishapilibuka,. . .ifyo caba ukutila
Lesa tekuti abepe, kuti twakwata icitalaliko icamaka,
abo babutukila kubucingo ubwakwikatilapo isubilo
lyabikwa kuntanshi yesu:

74 Ifyo bwaba ubulayo ubwawamisha, “Ifintu fibili
ifishingacinja!” Lesa tekuti abepe, nokuba Lesa. Nomba, nga
Lesa alipanga ubulayo muli Baibele Yakwe pano, twalicetekela
Baibele ukuba i Cebo cakwa Lesa icishifilwa. Kabili nga Lesa
alipanga ubulayo muli iyi Baibele, twalikwata ici citalaliko
kabili ukwishiba ukutila cena tacingacitwa kuli Lesa ukubepa.
E ico kanshi, ilyo twamona Ena alaile cena muli Baibele,
ifwe twalicetekela cena, umweo, umubili, no mupashi. Cena
tacingacitwa kuli Ena ukubepa. Nomba nga kuliko icilubo
icili conse, cena cili muli ifwe, te muli Lesa. Pantu, Lesa aliba
uwashingamwa ku Cebo Cakwe, pantu Ena alilapa ukupitila
mu Cebo Cakwe. Oh, owe!

75 Ndi uwashininkisha, nga twafika ku kucimona muli
ilya nshila, ifintu filatendeka ukuba bwino nokutulama
ifyapusanako ukucila ifyo fyali. Ukundapa umubili takuba
icabufi. Cisanguka ica cine. Ulubatisho Iwa Mupashi wa
Mushilo taluba icakumfwafye, icintu icabombwafye. Cisanguka
icituntulu, ica Kubapo kwakwa Shikulu Yesu Kristu, ku kucinja
ubumi.

6 Inshita sha bushiku ishinono ishapitapo, mukulongana
kwa mapepo, umuntu atile kuli ine, “Umupashi wa Mushilo
tawapelwe. . .Kano fye ku teni, atemwa twelufu, pa Bushiku
bwa Pentecost.”

77 Natile, “Cisuma, kanshi, inga palwa mwanda umo na
makumi yabili bali kulya pa nshita imo ine, balya aba
Cipokelele? Nga palwa kuya ku ng’anda yakwa Koneli, lintu
abena Fyalo bapokelele Ico? Imyaka amakumi yatatu na
itatu kuntanshi, lintu Paulo aipwishe ba—ba Baptisti nga
cakutila bena bapokelele Mupashi wa Mushilo ukutulafye
apo bacetekele; kabili ena abikile ndupi shakwe pali bena,
kabili bena balipokelele Mupashi wa Mushilo. Ukutantika
ulukuta lwa Korinti pakutila, ‘Ena nakabili aikele mu Lukuta,
abatumwa, bakasesema, bakasambilisha, bakabila wa mbila
nsuma, ifyabupe fya kundapa, kabili na fyonse filye fya bupe
ifyawamisha, imyaka ne myaka ukuciluka Pentecosti.”

78 Nomba, Cena cili ileelo, kuwacetekela onse. “Kabiyeni
mwisonde lyonse, nokushimikila i Mbila nsuma ku cibumbwa
conse.” Ukufika kwisa? “Isonde lyonse.” Nibanga? “Abantu
bonse.” “Uyo uwacetekela no kubatishiwa akapusuka. Uyo
ushakacetekele akasekwa. Kabili ifi fishibilo fikakonka abo

abacetekela: mwi Shina Lyandi bakatamfya ifiwa, no kundapa
abalwele, na fimbipo.”

" Mwacimone co. Cena bulayo bwakwa Lesa, ukutila Ena
alilapile Ena ali no kucicita. Temulandu nobwingi bwa fima ku
kwesha ukupangako ica bufi nangu ukucipashanya Cena, Ifintu
finga ifima nokwesha uku Cipililika nangu uku Ciponya panshi,
Cikatwalililapo nokutwalililapo, umuyayaya, pantu Lesa alilapa
pa Mwine ukutila Ena akasunga cena. Nga nafilwa ukushimikila
Cena, no kuleka, Lesa akemya umuntu umo mucifulo candi
ukutwalilila na Cena. Nga wafilwa ukucicetekela Cena, kukaba
umuntu umo uukengila mucifulo cobe, ku kucicetekela, mucifulo
cobe, pantu Lesa alilapa Ena kuti acicita. Oh, wecitalaliko we ico
citupela!

80 Kabili ubusuma bwalubali palwa ico, cibusa wandi
Umwinakristu, kutontonkanya, ukutila nomba natukwata
icakushininkisha ica Ico. Ifwe twalikwata Cena pano mu
mapalo. Ifwe twalikwata Cena mumaka. Ifwe twalikwata
Cena mufisungusho. Ifwe twalikwata Cena mufishibilo. Ifwe
twalikwata Cena mucikope. Ifwe twalikwata Cena munshila
yonse iyo Lesa alaile Cena, ukucila ifyo Ena alaile ukupela cena
kuli ifwe. Kabili cena calipwililika, i Cine. Icine, te ca muntu,
te cine ica kwa kasambilisha umo atemwa uwa mano, lelo
cena Cine icakwa Lesa Impalume. Kabili we subilo we Lyena
litupela! Emulandu wine ifwe twingembila:

Isubilo lyandi talyakulwa pacintu cimo

icacepesha
Ukucila pa Mulopa wakwa Yesu, no
bulungami;
Lintu fyonse ukushinguluka umweo wandi
fyacimba,

Nomba Ena esubilo lyandi nokwikala.

Pantu, pali Kristu, Ilibwe ilya maka,
twaliminina;
Umushili umbi musensenga wibila.

81 Nangu ca kutila ni pa mulandu wa kumanyikwa, nga
ca kuti ni calici lyesu, nga ca kuti ni fibusa fyesu, abo
twabomba nabo, uuli onse uuli onse; nga cakutila ni doctor
wesu, nga cakutila ena ni shimapepo wesu, nga cakutila ena
ni kashimikila wesu; umushili umbi musensenga wibila. Kristu,
eka! Kabili umuntu onse uyo watala ukuba icintu icili conse
muli iyi ncende iikalamba iyabulwi iyakucululuka, cali baume
na banakashi abaiminine beka pali kulyo kushininwa. Ilyo ifintu
fyonse ifyashala fyafilwa nokupona ukubanshinguluka, bacili
baliminine.

82 Abraham Lincoln, uwakale, alishininwe ukutila ali
uwalungama. Aiminine eka, pakushininwa kwakwe, lelo

ashininkishe ico nokukakatika ubunte bwakwe nomulopa
wakwe wine.

8  Yesu Kristu aiminine eka, mubushiku Bwakwe, nge
cakumwenako ukutila umuntu onse, pakushininwa kwakwe
ukwa Cine ica Muyayaya icakwa Lesa, uyo uli no kusenda
ukwiminina kwakwe mucifulo, no kwiminina, ali no kwiminina
eka. Lelo, te eka; na Lesa! Cibusa uushimoneka Uyo
uutukonka ukupita mu bulendo bwa mweo, pesamba ukupita
mufinshingwa, fya mipoka poka fya finshingwa fya mfwa, kabili
ukuya mu Muyayaya. Ena nalyo line ali nokuya pamo naifwe,
nokuba Lesa.

8 Tyena ni cinshi isubilo lyesu ilyakulwapo muno lucelo?
Pantu, Lesa alilapile ukutila Ena akacicita kuli Abrahamu.
Talapile fye kuli Abrahamu eka, lelo cila umo uwa Mbuto yakwe.
Ninani u Lubuto? Ni. . .Imwe mwebakwete ubwite ukwisa kuli
Shikulu Yesu Kristu, u Lubuto lwakwa Abrahamu. Mucine,
kuliko abantu abo abashaitwa. Lelo, kuli cila umo muli imwe
muno muno lucelo, abo abakwete ubwite.

85 Mulandu nshi mubelele pano pa chalichi muno lucelo? Icintu
cimo cacikweba ukwisa. Namwishiba cena tacali mulwani,
ukwesha ukumulenga imwe ukucita icalubana; ukwesha
ukumulenga imwe ukucita icalubana, ukwisa ku chalichi. Teti
ucite cilya. Ilyo waisa ku chalichi, ulecita icintu icalungama.

86  Kabili Yesu atile, mu Fyebo Fyakwe Umwine, ukutila,
“Takuli umuntu uwingesa kuli Ine, kano Taata Wandi
amuleta. Kabili bonse abesa, Nkabapela u Mweo wa muyayaya,
nokumwimya munshiku shakulekelesha.” Tontonkanyeni pali
cena, ukutila umuntu onse uyo wisa ku bwite bwakwa Shikulu
Yesu Kristu, u Mweo wa Muyayaya uwalaiwa kabili nokubuka
munshiku shakulekelesha; ukupitila muli Yehova Lesa Uyo
walapile ku mulapo ukutila Ena ali nokucita ico, nokutuma
Umwana Wakwe nokushininkisha i Cebo. Kabili Alapile ukutila
Ali nokucita ico; apele ico mucipasho, kuli Abrahamu; afikilishe
ico muli Yesu Kristu, noku Mubusha!

Mu mweo, Alintemenwe; mumfwa,
Alimpuswishe;

Mukushikwa, Asendele imembu shandi
ukutali;

Mukubuka, Alungamike apabula umutengo
umuyayaya:

Ubushiku bumo Ena aleisa—owe, ubushiku
bwa bukata!

87 Mwacimona ico. Ukulungamikwa kwesu! Inshita yonse
mwaumfwa iloba lyaponena pa mbokoshi; ukutila, “Imito ku
mito, kabili ulukungu ku lukungu, umushili ku mushili,”
icitetekelo cesu cilelolekesha ukuya mu mpanga imbi kulya, uko
kuli inshishi umushaba kantu; ukutila, ubushiku bumo ubwa

bukata, Ena Uyo uwalaile ukwisa, akesa. Kabili nge fyo mucine
nge fyo Yesu abukile ukufuma ku bafwa, ifwe tukema pamo
Nankwe mukubuka. Ifyo lyaba isubilo ilisuma ilyo twakwata!

88  Nomba, ukuya fye pantanshi, bwangu bwangu. Inshita yesu
ili no kutaluka ukufuma kuli ifwe ilyo tatulacishiba. Nomba,
ndecetekela ni versi ya 19.

Ilyo isubilo twakwata nge nanga ya mweo, ilyo
lyaba fyonse fibili ilyashininkishiwa kabili ilyakosa, . . .
ilyaingila muli cilya icaba mucifimbo;

8  Inanga ya mweo wesu, iyo yaingili mu mweo wesu, ukutoloka
icipembe ca nshita, nokukobwa!

90 Mwalishiba, icombo, inshita shimo. . . Abashilika
nabambipo, balicishiba, naimwe mwebatala ukubapo pali
bemba. Ilyo, mucine, amabimbi yatampa ukupuma mu maka
ku bwato, balabukoba. Kabili bwalikwata intambo iyo iiposwa
panshi, iibwikatililila. Kabili kuti bwasunkana ukuya ukuya
muli ¢yi inshila, kabili na muli ilye nshila, lelo ilya inanga
ilabwikatilila. Inanga! Bena tekuti bamone impanga, ukuli
konse. Lelo bena balaponya inanga ukuciluka icipembe, ico
caba amenshi, kabili ilya inanga ileya pesamba lya bemba,
pa mulu—pa mulu wa lupili lumo ulukalamba pa cifulo cimo.
Kabili ilakulika mpaka yaikatwa kuli lulya ulupili, yaikata kuli
cilya cilibwe mulya, kabili bemba onse teti abuseshe nakabili.
Nabukobwa, ukwabulwa ukumonwa.

91 Kabili umuntu onse uwapokelela Yesu Kristu ngo Mupusushi
wakwe, walifyalwa cipya cipya ku Mupashi wa Mushilo, iwe
naupona inanga. Nga cakutila naulwala, kabili isubilo lyobe
lyakulwa pali Kristu, waliponya inanga yobe. Dokota kuti asosa
ici, cilya, nangu cimbi; lelo, nga fintu icitetekelo cenu cilolesha
kulya! Amabimbi, ukulwala, impepo kuti yaima, na fyonse ifya
musango uyo, lelo inkonto yenu ikakatila mu kati ka cipembe.

92 Kuncende imo kunse kwishilya mu calo ca mupashi,
ukutila, “Cinshi ico mwakwata icicetekelo cenu ukukulwapo?
Dokota atile nacipwa. Umuti utila tekuti ucite nangu cimo.
Ukubombelwa kwalifilwa.” Lelo isubilo lyandi talyakulwa muli
ico.

93  Twalikwata icicetekelo cesu mukati ka cipembe. Cipembe
nshi? Ukupitila mukusumya kwa Mulopa Wakwe, ico icaonawile
u Mupashi Wakwe ukufuma mu mubili Wakwe. Kabili, pakati
kacilya cifimbo kulya, inanga naikata Icintu cimo.

9% Nalimwene ubwato, inshita imo, ilyo bwalesunkanishiwa
kunse kulya. Kabili Natontonkenye, “Cinshi cikatilile bulya
bwato muli cilya cifulo cimo cine?” Nafililwe ukucumfwikisha.
“Ukwikala kulya muli bemba?” Kabili namwene ukutila
amabimbi kuti yacitwala uku lubali muli iyi nshila, nokubwela
ukushinguluka muli iyi nshila, lelo tacafumine muli cilya
cifulo. Nafililwe ukumona icili conse. lelo kwaliko waya iinono,

intambo, iyaile panshi ukufuma kuli bulya ubwato, ukuya
ku nanga iyo yaikete ku cintu cimo pesamba lyandi...apo
Nshalemona, ukucila pa menshi. Kabili cali icaikatilila palya.
Kabili Natile, “Amalumbo kuli Lesa!”

9 Ee, ubushiku bumo, Nasangile inanga. Nalibelengele apa,
Lyatile, “Uyo onse ulefwaya, lekeni ese.” Naposele inanga
ukucila icintu ico Nalemona. Icintu calikatilile. Kabili ilyo
ubulwi bulelwikwa, inanga ilekatilila mukati ka cipembe. Nga
abena fyalo baima, na mafya yaima, nafyonse ukunshinguluka
fyapela inshila, inanga yesu ikatilila mukati ka cipembe. Nipesa
cibelele? Nshishibe. Lelo cili ukutoloka icipembe, kuncende
imo kwishilya, icakobwa mu Cilibwe ca Kale. “Inanga yesu ili
iyaikata, icishingatenshiwa. Yena naikatilila mukati kacifimbo.”

Ilyo isubilo twakwa nge nanga ya mweo, fyonse fibili
tlyashininkishiwa kabili ilyakosa, . . .
9  “Iyashininkishiwa kabili ilyakosa.” Oh, nga twacikwatafye
inshita na imbi iino, ukumfwa ifyo icishinkisho cipilibula.
“Ici-shininkisho,” icintu cimo ico waishiba, necininkisho cobe.
Icishininkisho nshi? “Lesa alapile ku mulapo Ena ali no
kucicita.” Cilya e cishininkisho.

97 Kuno inshita imo akale, umwaume alishile kuli ine, kabili
atile, “Billy, ndefwaya ukukushitishako ifunde lya cipangano.”

98  Nomba, icishininkisho calibafye bwino. Nshakwata nangu
cimo, palwandi. Ndetunganya Nalifika mukucilamo na cena.
A—akampani kalyumine ba taata bandi ababusu, inshita
imo, ukufuma mubengi, pantu bali abashasambilila nganshi
ukubelenga ulupapulo. Kabili ndubulwila wamu Philadelphia
tekuti abelenge imo iyatambalala, nangu cibe ifyo. Eico atile. . .
Amushitishe ili funde. Kabili alilipile, pali munyinane na Ine,
pa myaka amakumi yabili. Alishile, atile, “Cikasenda ama
dollars imyanda isano pa mpela ya nshita.” Kabili ukupitila
mukutitikishiwa ne fintu, umuntu umukote umubusu alebomba!
Panuma yacik, batwebele ukutila balibelengele ulupapulo
mucilubo. “Calingile ama dollar cine lubali nama centi amakumi
yasano.” Eico, munshila imo calinengele ukumfwa ububi.
Nomba, Fyonse tafyaba muli iyo nshila. kuli abafwilisha
ukukwata filya ifishininkisho abekele muno nomba.

99 Inshita ishingi, abantu balisa nokutila, “Billy, Ndefwaya
ukukushitisha icipangano cabucingo.” Nomba, Ndetunganya
calibafye conse icalungama.

Natile, “Lolesha, Nalikwata icakucingilila.”

100 Kabili atile, “Cakucingilila camusango shani ico wakwata?”
Atile, “Lupapulo nshi wakwata?”

Natile, “Umweo wa Muyayaya.”
Atile, “Umweo wa Muyayaya?”’
Natile, “Ee, mukwai.”

Atile, “Nani ashitisha ulo lupapulo?”

Natile, “Shikulu Yesu.”

Atile, “Kabili walikwata icakucingilila?”

Natile, “Ee, mukwai.”

Atile, “Musango nshi, mucine? Cena ni cinshi, Billy?”
Natile, “Cena cakucingilila.”

Atile, “Cinshi?”

101 Natile, “Ukushininkisha ukwapalwa, Yesu wandi! O ifyo
kwawama ukusonda ubukata bwa Bulesa!”

102 Abikile amaboko yakwe ukunshinguluka; umunobe
wakubwaiche. Twaiminine ukutolokafye umusebo apa. Atile,
“Billy, ico tacakakubike mu nshinshi uku lubali.”

103 Natile, “Ninjishiba. Lelo Cena cili nokumfumyapo.
Nshilesakamana palwa kwingila mulya. Lelo Cena
cikamfumyamo.” Ico nacilungama.

104 Naletontonkanya pabucingo bwandi lintu Nalwele, lelo
tacancitile icisuma nangu cimo. Lelo, icakucingilila candi,
icakwa Yesu, Nalikwete inanga, “iyaikasha,” icishininkisho
cakutila, “Lesa alapile pa Mwine,” Ena ali nokusunga i Cebo
conse ico Alaile.

105 Jlyo uwaba Mayo alandile, “Takuli isubilo kuli imwe,” takuli
isubilo kuli ine ukuba nomweo; Nalikwete ukupya uko kwali
nokunjipaya. Lelo inanga yandi yaikatilile mukati kacifimbo.
“Ukuba, cinshi ico mulemona?” Nshishibe ico Ndemona. Kuliko
icintu cimo ico Naishiba.

106 Tfyo efyo caba. Mwalishiba ico. Tacaba ukupitila mumilimo.
Caba ukupitila mucicetekelo. Twalicetekela ico.

107 Bushe cishininkisho nshi Abrahamu akwete ukufuma kuli
dokota, akabungwe kaba miti aka Ur-i, nangu kuncende ukuli
konse? Lintu ali nemyaka yakufyalwa umwanda umo, na Sara
amakumi pabula, bali nokukwata umwana. Lelo inanga yakwe
yaikatilile mukati kacifimbo, pantu Lesa amupele ubulayo
kabili ena atushishe pali bwena. “Nokwita ifintu ifishali kwati
efyo fyali,” pantu ukwishiba ukutila Lesa ali uwalinga; ici cili
apa, Lesa ali uwalinga ukubomba cilya ico Ena alaile.

108 Apangile isonde. Apangile ine. Apangile ifintu fyonse.
Apangile iwe. Apangile fyonse, ifintu fyonse, ukupitila mu Cebo
Cakwe. Kabili i Cebo Cakwe cili nokucitafye ifyo Cena calanda
Ena, Cili nokucita.

109 Nomba, oh, ifyo, lisubilo nshi! “Lisubilo nshi ilyo twakwata,
icishininkisho ce subilo, mukati ka cifimbo.”

110 Twalaangufyanya nomba pantu natukwata umulongo
uukalamba uwamapepo uwalaisa.

111 Moneni, “Uko. . .” Oh, owe! Cisuma, lolekesheni, cila muntu
nomba. Versi ya 20, lolekesheni fye pali ci.

Uko katangilila wesu aingilamo, aingila, nangu ni
Yesu, . ..

112 Katangilila wa cinshi? Katangilila we pusukilo lyesu, ku
mubili na ku mupashi. “Pantu Alashilwe pamampulu yesu,
afwantilwe pa bubifi bwesu, ukulimunwa ukwa kumwenamo
umutende wesu kwaponene pali Ena, na mu fipumo Fyakwe emo
twaundapilwa.” Katangilila we pusukilo lyesu alingilamo kale.
“Icishininkisho, calingilamo kale, nangula Yesu.”

...alilengwa  ukuba  shimapepo mukalamba
umuyayaya panuma ya mutande wakwa Melkisedeke.

113 Nombatulefika apo apo tulefwaya ukusenda ili isambililo
mukwangufyanya nomba nokwingila muli lyena.

114 Yonse aya amalayo ayakalamba, tuleyabika mucintu cimo,
ukutila, “Yesu, katangilila wesu, Uwali u Lubuuto lwakwa
Abrahamu,” ukupitila mu Mupashi wa Mushilo alitwita kuli ili
subilo ilyapalwa ilyo ifwe nomba twakwata, “inanga ya mweo,
iyaikata kabili iya cine, iyakobwa mukati ka cipembe.” Uyu
Yesu, pa kuba uwa kutangilila, uyo wali mubutantiko bwakwa
Melkisedeke.

115 Nomba, uyu Muntu umukalamba, Melkisedeke, tulefwaya
ukulanda pali Ena pama miniti ayanono ayalekonkapo.
Ukwangufyanyako, ama miniti ikumi nangu ikumi limo na
yasano ayalekonkapo, elyo nomba ku mulongo wa mapepo.

116 Kuleni icicetekelo cenu nomba, mwileka ciwa amwibile icili
conse nomba. Muli pano muno lucelo, muli ici icikulwa icinono,
umo Lesa wa Maka yonse alaisa muli cino cifulo cakwikalamo
icaicefya muno. Mwatila, “Cilemoneka icabipa nganshi.” Lelo
Aishile mumulimba.

117 Ali nokwisa ku uli onse umutima uwaicefya uuli nokwisulwa
nokutila, “Ee, Shikulu Yesu, Nincetekela Cena. Ine limbi teti
njiluke Cena, lelo Nincetekela Cena, nangu cibe ifyo.”

118 T]i subilo ilyapalwa ilyo twakwata, “Kristu, katangilila,
alisa kale.” Mwalishiba ifyo katangilila aba? Icintu cimo
icibutuka kuntanshi, nangu ukuya kuntanshi. Kristu, ukuba
katangilila, lyena, uwe pusukilo lyesu, aishile pe sonde; kabili
ukuba icakumwenako ca Chalichi, ukutila i Chalichi cali
nokupwisha imilimo Yakwe, nangu ukutwalilila imilimo Yakwe,
panuma Apwishishe ilambo Lyakwe pa Kalbale. Mwacimona
ico? Moneni.

119 Nomba, Afyalilwe mukuicefya, mulya mwine mu mulimba.
Alisekelwe; ngefyo mwingacitwa, nangu umuntu onse uwashala
uyo uumubombela Ena. Lelo ilyo ali pe sonde, Ena, “Uyo
ushakwete umucinshi ku muntu,” Atemenwe bonse. Ena—
Ena alyundepe bonse. Alipalile bonse. Alicitile icisuma konse



18 ICEBO ICALANDWA

uko Aile. Apele umweo Wakwe nge lambo; afwile, ashikilwe.
Abukile, aninine mu mulu, nga katangilila kuli ifwe.

120 Kabili u Mupashi umo wine uwali pali Ena walibwela ukuba
pamo ne Chalichi, ukutungulula noku Cibakilila. Ukulanda,
“Pakashita akanono ne sonde talyaka Mone nakabili. Lelo,
imwe muka Mona, pantu Ine...” “Ine” kulumbula kwa umo.
“Nkaba na imwe, kabili muli imwe, mpaka kumpela ye sonde.”
Nga, ukutungulula amano yesu kwi lambo Lyakwe ilikalamba
ilyapulamo, nga katangilila we subilo lyesu ilya palwa ilyo
twakwata mukati ka cipembe nomba.

121 Tyena, kucicetekelo twali Cicetekela. Inanga yesu iya
kulya, nefikomo fya ciko, mu Cebo cakwa Lesa, ikatilila
mukati ka cifimbo. Kabili, umulongo wa mapepo ukupita
kuno, ulatwikatilila mu maka ku bulayo. “Tekulatenkana,
ukusunkanishiwa, nomwela onse uwesambilisho. L.elo mu maka,
ukukana sela, ukwikalilila mu luse lwakwa Shikulu, apofye
mwalishiba ukutila imilimo yenu taili apafye muli Shikulu.” We
subilo we!

122 Nomba, uyu Melkisedeke, ukulandafye pali Ena kuno,
ukufuma fye...Paulo ukulanda ku ba Hebere, aba mu
Cipangano ca Kale, mucipasho.

123 Natubwelele ku Kutendeka, chapitala 14, nokubelengako fye
panono ilyo tatulatwalilila, ifyo uyu Melkisedeke ali. Tubelenga
mu chapitala 14 iya Kutendeka, na versi 14, ukutendeka.

124 Abrahamu, namwishiba, aitilwe ukufuma mu Kaldi, icalo
ca—ca Uri...umusumba wa Uri, ntile, icalo ca Kaldi. Kabili
Lesa amwebele ukutila, “Ipatule wemwine ukufuma kubantu
bobe, kabili ufumepo.” Lekeni mbikepo icakukonkomesha pali
ico.

Oh, nga twalikwete inshita iyalinga pali ici, ileelo! Ili iyacepa
nganshi.
125 “Ipatule we mwine ukufuma ku bantu bobe, nokwisa
uwapatulwa, kabili Ndi no kukupala.” Mwamona?

126 Kabili pakutila mwingakwata ubu bulayo bumo bwine ubo
Abrahamu akwata, mulingile ukuipatula mwebene ukufuma ku
kwampana konse ne sonde, ifintu fyonse ifye sonde. Ukukabila
kwenu ukwa lubembu, ulunkumbwa lwenu, ukutemwa kwe
sonde, nafyonse ifi fintu, ukuipatula wemwine ukufuma ku
cintu. Isa uwaipatula, mu calo iceni, icalo ico tawatala aubamo
akale, ukwenda te ku kumona, lelo ku cicetekelo.

127 Pantu Abrahamu takwete nangu cimo. Takwali nangu umo
uwaabwike uyu mumana wa Yufreti no kwikala muli iyi mpanga.
“Lelo Abrahamu, ku cicetekelo, ashile abakwe bene, kabili aile
kuntanshi, aleipatula umwine.”

1288 Ngo Mulopa wakwa Yesu Kristu, ileelo, ku Mupashi
wa Mushilo, ulatupatula ukufuma kufintu fya mwisonde,



MELKISEDEKE, CILOLO MUKALAMBA KABILII MFUMU 19

ukwenda mu bumi ubupya; ukusushiwa, ukusentekwa, ukwitwa
“pbakakunkuluka wa mushilo,” ukukana umfwikishiwa, lelo
inanga yesu naikatilila.

129 Aba Hebere 11 yatila, “Baleendauka mu mpapa sha mpanga
ne mpapa sha mbushi, bali abapiina, ne fifulo, pantu bena
bacetekele ukutila balefwaya u Musumba Uo Kakula kabili
Kapanga ali ni Lesa.” Icintu cimo mukati kabo, calibebele,
“Kwaliko i Calo, u Musumba, Uo Kakula kabili Kapanga aali ni
Lesa. Kabili bena bafwaile ico, ukwabula ukwishiba uko bena
baleya.”

130 Tyo e nshila nomulebeshi onse ileelo. Alefwaya icintu cimo
ico ena teti abikepo amaboko yakwe, lelo alamona icishininkisho
ca Ciko ukwisa ukumushinguluka. “Cinshi canengele ukucita
ici? Cinshi calengele uyu mwanakashi uwalemana ukwenda?
Cinshi calengele ulyo mwanakashi uwalemana ukwenda? Cinshi
cilenga ici cafimba ukufuma pa mwaume? Cinshi calengele
ipwalonda ukufuma pa mwanakashi? Ni cinshi calengele yalya
amatwi ayakoma ukwisulwa inshita imbi iya bushiku, kuno,
imyaka ya kufyalwa amakumi cine konse konse na ibili? Ni cinshi
ica cicitile?” Yena mibele ya kupapusha, ukutila inanga. . . Ulyo
Musumba Uo Kakula kabili Kalenga ni Lesa, uo tufwaya, cibe
teti bamone apo Cibelele, lelo kuliko icintu cimo ico cikatilila
pamulu kwishilya. “Inanga mukati ka cifimbo. Isubilo lyesu
lyalikosa, ilishingatenshiwa.”

131 Kabili Abrahamu afumine mu calo, ali mulebeshi, aitile
umwine umweni kabili umulebeshi.

132 Kabili, lolesheni, Abrahamu, nga abantu bonse abafwa, te
muntu uushifwa, te muntu uyo uushingapanga icilubo, lelo
mukutwalilila alepanga ifilubo. Lelo temulandu nefilubo finga
ifyo acitile, inanga yakwe icili yalikatilile, pantu alikwete
ubulayo.

133 K ico, ena asendele pamo nankwe, Sara. Asendele Loti.
Asendele ba wishi. Kabili ilyo lyonse ilyo bali pamo nankwe,
Lesa talemupala. Umuntu umukote mukulekelesha alifwile,
kabili balimushikile. Aileko pantanshi panono, kabili Loti
abwelele inuma. Kabili namwishiba icacitike kulya. Kabili elyo
aipatwile umwine ukufuma kuli ena. Nomba Lesa amonekele
kuli ena nakabili, atile, “Nomba, Abrahamu, lolesha pamushili
onse. Wena onse obe.” Ilyo apangile ubusalo ubwalungama. Cilya
eco. Ipatule wemwine ukufuma kufintu fyonse.

134 Nalalanda ici. Lolesha. Ndesubila ukutila cisange icifulo
caciko apakutushisha, pantu Nshatalile tontonkanya pali cena,
ukutontonkanyapo libela.

135 Limbi ulya emulandu bamo pali ifwe tatuleumfwanina
bwino nganshi. Ifwe tuleikatilila ku fintu ifyo tulingile
ukulekelako, mukupatulwa. Ukutwishika panono, ukupapa
panono, ukutwishika panono: “Ndesunguka nga Cena

calilungama. Bushe Ici kuti caba? Bushe Cilya kuti caba
shani? Musango nshi Cena cingaba?”’” Ukuputulwako, muno
lucelo!

136 Aba Hebere 12:1, itila, “Natubike kumbali icakufinya conse,
nolubembu ulo lutucululusha mukwangufyanya.” U “lubembu,”
nicinshi ico? E “kukana cetekela” uko kutucululusha
mukwangufyanya. “Kabili katubutuke no kushipikisha ulubilo
ulwabikwa kuntanshi yesu, ukulolekesha kuli Kristu kalemba
kabili kapwisha wa citetekelo cesu.”

137 Moneni Abrahamu apa. Nomba, aishileba mubwafya, Loti
aile ku Sodomu na Gomorra. Mwalishiba ilyashi.

138 Tulingile ukwangufyanya, ukutitikisha. Teti tufike kuli cena.
Versi yalenga 14.

139 Kabili icintu cakubalilapo namwishiba, shonse imfumu sha
bena Fyalo shaishile mulya, shaishile mu Sodomu nokubilisha
ubulwi, kabili basendele Loti, nomwipwa wakwa Abrahamu,
nokumusenda, Umukashi wakwa Loti, nabana, nabonse
abashala, kabili bafumine mucalo.

140 Kabili imo pa shamfumu shamu Sodomu, ilyo atendeke
ukubutuka, aile, aile mufishiba fya matipa kunse kulya, kabili
aponene nokufwa. Amatipa yakambatila eyo balepangilako ama
tafwali yabo nendaka, kabili eyo bakuliileko imisumba yabo.

141 Pakubelenga fye ukunono ukwantanshi pali ici. Kuti
mwacibelenga nga mwafika ku ng’anda. Lelo pamulandu wa
nshita ukuba iyacepa, tulingile ukwangufyanya. Kabili versi
yalenga 14:

Kabili lintu Abramu aumfwile ukutila munyina
wakwe balimusendele bunkole, . . .

142 Munyina, Nalitemwa ico, “munyina wakwe,” kabili lolesheni
ifyo Loti acitile kuli ena! Lelo, nangu cibe fyo, kwali umusango
umo uwacikakilo icakatilila, nga cakutila munyina nabwelela
inuma. Ngefyo umwaume wacaice acilanda akashita akanono
akapitapo, kapyunga munono pano, ukutila alibwelele inumba
nokufumapo. Cibe, munshila imo, Mupashi wa Mushilo acili
aleta ulya muntu. Lintu ali mubwafya, Ali palya pene pamo
naena.

.. .Munyina wakwa Abrahamu alisendelwe muli
bunkole, kabili apele ifyanso ababomfi bakwe
abakanshiwa, kabili abafyele pa yakwe. . .bafyalilwe
mu ng’anda yakwe ine, imyanda itatu na nekumi limo
na cine konse konse, kabili abakonkele ukufika kuli
Dani.

Kabili aliipatwile umwine ukufuma kuli bena,
kabili ena na babomfi bakwe, ubushiku, . ..babepeye,
nokubakonka ukufika ku Hoba, kabili kulya ku kuso. . .
ukuya ku Damaseke.

143 Abrahamu asendele bonse ababomfi bakwe nokubapela
ifyanso. Tontonkanyeni fye pa mwaume uyo wali umupina ilyo
ena ashile impanga kulya lubali mu Kaldi, iya Uri, akwete
imyanda itatu nekumi limo na cine konse konse abaume nga
ababomfi. Ukutila Lesa takupala? “imyanda itatu nekumi limo
na cine konse konse.”

Mwatila, “Ukuba, bushe ico nacilungama?”

144 Tfyo efyo a Malembo yalanda. Alikwete ababomfi abalinga
abakulwa nababulwi. Kabili alicimfishe! Moneni, “Kabili ena
aletele...” Ena alibakonkele; asendele ifintu fyonse ifyo
bakwete.

Kabili. . .aletele ukubwesha ifipe fyonse, kabili
aletele nakabili munyina wakwe Loti, nefipe fyakwe,
nabanakashi pamo, nabantu.

Kabili imfumu yaku Sodomu yaile mukumukumanya
panuma  yakubwela  ukufuma  kukwipaiwa. . .
kabili ishamfumu...sha—sha mu mupokapoka. . .
nomupokapoka wa mfumu.

Na Melkesedeki imfumu yaku Salemu yaletele
umukate no mwangashi, kabili apele ena: kabili ali ni
shimapepo wakwa Lesa uwapulamo.

145 Panuma ishi shonse ishamfuma shabena Fyalo shaingilemo
nokusenda munyina wakwe, Abrahamu asendele ababomfi
bakwe, abakonkele panuma kabili aile kulya nokubasenda; no
kubwela pamo nabo (nokwipaya ishamfumu), nokubabwesha.

146 Kabili, moneni, imfumu yamu Sodomu yafumine. Imfumu
yamu Gomorra yalipaiwe. Lelo imfumu yamu Sodomu yafumine,
nokumuleta ena, kabili atile apa, “Ifipe fyonse ifyo—ifyo
wasenda, ifyo aba bantu basenda, Nalafipela kuli iwe.”

147 Panuma, muli iyi chapitala, tulesanga ukutila Abrahamu
atile, “Nshasendepo intambo nangu imo, ku cakukakilako
insapato; ukutila mwingalanda ukutila mwalengele Abrahamu
ukuba umukankala.”

148 T.elo itontonkanyo ilyo tulefwaya ukufikako, lili apa pene.

Kabili Melkisedeke imfumu yaku Salemu yaletele
umukate no mwangashi: kabili ali ni shimapepo wakwa
Lesa uwapulamo.

Kabili amupalile, nokutila, Abe uwapalwa Abrahamu
kuli Lesa uwapulamo, kekata wa myuulu ne sonde:

Kabili amupalile, kabili ena. . .

Kabili abe wwapalwa Lesa wwapulamo, uyo

uwalubwila abalwani bobe mu maboko yobe. Kabili
amupele icekumi pali fyonse.

149 Nalitemwa ico. Moneni nomba, panuma yakwa Abrahamu,
icikope cabumupashi pano, Abrahamu; “munyina wakwe”



22 ICEBO ICALANDWA

uyo uwafumine munshila. Icikope ica Chalichi icacine, nangu
uwacetekela uwacine uwakwa Lesa, uyo uwapalwa na Lesa,
kabili alikwata ubulayo bwakwa Lesa, alikwata icipangano
cakwa Lesa, kabili akwata necicetekelo mu cipangano.

150 Nomba tontonkanyeni. Nga mwalapenda apa, kwali mupepi
ne kumi nangi ikumi limo na shisano ishamfumu ishaile kunse
kulya, kabili, limbi, nibanga ababomfi abo bakwete?

151 Lelo Abrahamu apendele ico akwete ico icali icacine,
“ukufyalwa mu ng’anda yakwe ine.” Oh, owe! Abacishinka,
“abafyalilwe mu ng’anda yakwe ine.” Cali babomfi bakwe
abo asembulwile, abo ababikilwemo mu bulayo bumo bwine
ubo ali. Kabili akonkele munyina wakwe uwabwelela inuma,
nokumukonka nabaume abanonofye, abali imyanda itatu
nekumi limo na cine konse konse; ukukonka ishamfumu, kabili
ashicimfishe, nokushisenda nokushipaya. Kabili abweseshe
fyonse ifyo ifyalubile.

152 Cikope Icapwililika icakwa Kristu! Kabili i Chalichi, u
Mupashi wa Mushilo ukutungulula abacishinka ico cafyalwa
mu ng’anda imo ine iya Mupashi wa Mushilo umo Kristu
afyalilwe, ukukonka abaya munshila imbi na babwelela inuma.
Nokwipaya icintu conse icabipa ico icacimfya bena. Ameni!
Ukucimfya ulubembu, ukubika lubali fyonse ifisendo. Ukulanda
ku bantu palwa lunkumbwa Iwabo ne fintu ifyo bacita;
ukuciputulako, amalwele yabo na fyonse! Ukushimikila kuli
bena i Mbila nsuma, nokubabwesesha mwisenge lyonse pamo na
Lesa.

153 Moneni. Kabili ilyo aishile bwela, Melkisedeke ali
mukumenye. Ninani uyu Melkisedeke? Kabili moneni, icintu
cakubalilapo, nomba. Melkisedeke tamupele indalama nangu
shimo. Melkisedeke amupelefye “umukate nomwangashi.”
Melkisedeke ali ni Shimapepo uwa Wapulamo; i Mfumu ya
Yerusalemu.

154 Pali ilya nshita baleita ukutila Salemu. Pano pali icaba
Cruden. Nacitontonkanya, nga cakutila caipushiwa panuma,
kuti Nacishininkisha, ukutila Yerusalemu yali mukubalilapo
Salemu. Y-e-r-u-s- -l-e-m-u, mwamona, Salemu, Yerusalemu.
Mwamona? Yaleitwa mukubalilapo H-i- -r-u- -a- -m, Hieru-
salemu, ico nacilungama, icili, ilyo cali mu minwe ya bena Fyalo.
Oh, Ndesubila muleumfwa ici nomba. Yerusalemu yali intanshi
mu minwe ya bena Fyalo.

155 “Kabili i Mfumu ya Yerusalemu, nangu Salemu, ico
calepilibula i Mfumu ya mutende, i Mfumu ya bulungami,
yakumenye Abrahamu ilyo alebwela. Nokumupela,” Umulalilo,
“umukate no mwangashi,” imyaka amakana, nangu imyaka
imyanda, ilyo umukate no mwangashi tawatalile ukuba ifipope
mu Chalichi. Kabili Ena ali ni Mfumu ya Yerusalemu. Ameni.

156 Bushe uyu Muntu umukalamba ali ni nani? Ukubwekela
kwisambililo lyesu nomba, versi ya 7. . .nangu, chapitala 7.

Pantu wuyu Melkisedeke, imfumu yaku Salemu,
shimapepo wakwa Lesa uwapulamo, . . .

157 Ena tali fye ni Mfumu, lelo ali ni Shimapepo.

.. .uyo wakumenye Abrahamu alebwela kukwipaya
ishamfumu, no kumupala;

158 Amapalo yafuma fye ku muntu umo uwapulamo. Moneni.
“Kuli uyo...”

Uo Abrahamu apele icalenga ikumi pali fyonse; pa
kuba uwa ntanshi ku kwilula i Mfumu ya bulungami, . . .
panuma ya cilya. . .1 Mfumu ya ku Salemu, e kutila, ni
Mfumu ya mutende;

159 Bushe uyu Muntu umukalamba ali ni nani, kulya, imyaka
iingi iyapitapo? Ali ni Nani? Umfweni. Lekeni tubelenge na
fimbi ifingi pali Ena.

Uwabula wishi, uwabula nyina, . . .uwabula
ukutendeka kwa nshiku, nangu ukwabula impela
ya mweos; . . .

160 Nga Ena takwete wishi, Ena takwete nyina, Ena takwete
ukutendeka kwa nshiku nangu impela ya bumi, Melkisedeke
epo acili. Bushe ico nacilungama? “Ukupangwa mu mutande. . .
Uushakwata wishi, uushakwata nyina.”

.. .lelo alengelwe mucipasho ca Mwana wakwa Lesa;
atkalilila shimapepo ukutwalilila.

161 Ena tekuti...Ena takwete intendekelo. Takwata impela.
Ena takwete wishi. Ena takwete nyina. Nomba, Ena ali Muntu,
kabili Ena aishile ukufuma ku Salemu. Umutende, Ena ali ni
Mfumu ya mutende. Ena ali ni Mfumu ya bulungami.

162 Ena tali fye ni Mfumu, lelo Ena ali ni Cilolo. Kabili Ena
ni Cilolo wa Mutende. Ena ni Nsalankwale ya mu Sharoni.
Ena ni Cananika wa mu Mipokapoka; Ulutanda lwa Lucelo;
Alifa, Omega; Uyo Wali, Uyo Uuli, kabili Uukesa; fyonse fibili
u Mushila kabili u Bufyashi bwakwa Davidi. Ena ali kuntanshi
yakwa Davidi, muli Davidi, kabili panuma yakwa Davidi.

163 Ni nani uyu Shimapepo? Takwali umbi ukucila Shikulu
Yesu Kristu mumubili, mu maka Yakwe ayakupapusha. Ali
Umo wine, pantanshiko panono, panuma Akumenye Abrahamu,
kabili amupele, nga ukuba abantu ba cipangano, u Mulalilo.
Kanshi, nomba, ukupitila muli cilya cine icipangano, ifwe
tulesenda. . . Kabili Aali mu cinshingwa. Ulya Melkisedeke, ilyo
Ena aishileba Umuntu wa mubili, ali no kuputulwako, kabili u
Mulalilo ukapelwa, ifiputulwa fya mubili Wakwe uwaonawilwe,
ilyo tulelya ileelo.

164 Palya ulya Melkisedeke akumenye Abrahamu, kabili
Abrahamu alipile ifyekumi kuli Ena. Ameni. Abrahamu,
umuntu umukalamba pacinso cesonde, apele ifyekumi kuli
Melkisedeke: i Mfumu ya mutende, i Mfumu yaku Salemu, i
Mfumu ya bulungami.

165 Kabili Ena ali ni Cilolo. Kabili Ena ali—Ena ali ni Cilolo. Ena
ali ni Mfumu. Kabili Ena ali Mubomfi wa Wapulamo, uo Yesu ali.

166 Kabili lintu Abrahamu, imyaka iinono kuntashi, nangu
tapapitile inshita panuma yaico, lintu Loti aponene, kabili
Sodomu yalipile, kabili Abrahamu ashele eka na Sara kunse
mumushili uwali ing’'umba, lintu kwali...ing’ombe shabo
shonse ishalefwa ukufuma kunsala, camoneke kwati Lesa
alimufililwe, lelo alikwete icicetekelo icakosa, ukucetekela.

167 Kabili ubushiku bumo aikele pa mwinshi we tenti lyakwe,
pesamba lya mu oakele ukalamba. cicili caliminina mu
cibukisho ileelo, pantu calibabaulwa nokwikatililwa. Kabili
palya, Abrahamu, aikele pa mwinshi we tenti lyakwe, amwene
Melkisedeke aleisa kuli ena; Abaume batatu baleenda.

168 Kabili Ndeingililamofye Abrahamu aletila, “Nali
Mumonapo kunuma.” Kabili Aisa. Kabili atile, “Lekeni fye
ine. . .Iseni, mwe Shikulu wandi, kabili lekeni ntape amenshi
ayanono pa nkasa Shenu.” Munshila imo, pesamba, umuntu
wacipangano, pesamba lyamutima wakwe, alilishibe ukutila
Ulya muntu umo alicilile pa muntu.

169 Atile, “Ifwe tuli beni.” Atile, “Ifwe twafuma ku calo
cakutali.” Ifyakufwala fyabo fyali fya lukungu. Ee, Bena bali,
ukufuma kulya ukutali ku Bukata. Kabili e ico Baendele ukuya
kulya lubali, nokulanda kuli Abrahamu...Babaletele ifintu
ifinono, nokusambwa. Kabili Abrahamu atampile ukulolesha
pali bena.

170 Abwekele mwitenti, kabili atile, “Sara, iminina apa pali
minitifye.” Ukufuma ukupita mwibumba lyafitekwa aile, kabili
asende ing’ombe iyalipo iyainisha pasho engasanga. kabili
aipeye, nokuileta pamo na ena.

171 Kabili apele uyu Muntu inama imo, no mukate, nomukaka,
na bata. [Tapali amashiwi pali tepu—Kale.]. . .balile.

172 Nomba, ilyo Melkisedeke, i Mfumu ya ku Salemu,
Shimapepo uwa Wapulamo, i Mfumu ya mutende, uyo uushali
umbi lelo iciputulwa cimbi icakwa Shikulu Yesu Kristu, kabili
lintu Akumenye Abrahamu, Alishishe Abrahamu u Mulalilo,
nokumupala. Kabili pano ena, Abrahamu, amukumenye Ena
pa bulendo Bwakwe ukuya ku Sodomu, kabili amulishishe Ena
inama nomukate.

173 Oh, bushe tamulemona ukwikatana pakati ka bantu? Alaile.
Umukate wesu na menshi uuli uwashininkishiwa. Kabili Lesa

ali no kucicita, mucine fye ngefyo twikele muno. Kabili u Bulayo
bonse ubo apanga, Aliba uwashingamwa ukucicita.

17 Kabili ilyo ba Malaika babili baile ukulola ku Sodomu,
Abrahamu aiminine kulya. Kabili aloleshe mumbali, no
Mwaume. Atile, “Nga nasanga abengi nganshi, kabili abengi
nganshi,” nga fintu atwalilile ukulanda, ukufika kwi kumi.
Kabili ilyo Aile; lyena Malaika, nangu u Muntu uyo waiminine
ku lubali lwakwe, afuminepo nokuluba, kwi lambo. Kabili
Abrahamu atile, “Nalilanda icinso ne cinso pamo na Lesa wa
Maka yonse.” Melkisedeke, kabili, Kristu mu mpanga.

175 Musango nshi, mwe banandi, muno lucelo, nga ifwe kuti
twasenda ici cipembe pano, cilya cili ku ntanshi ya menso yesu,
ngefyo umubili watupofwisha, nokulepula cilya icipembe nge fi
nokuloleshafye ukutoloka icipembe ca nshita, ku kusunguka ifyo
cingaba. Naleimba ulwimbo ulunono:

Ndi mulwele wamutima kabili uwa nkumba
bulili, kabili Ndefwaya ukumona Yesu.

Ndefwaya ukumfwa inyenjele shaku lulamba
shilelila.

Ee, nga kuti Namumona fye Ena, nokumona ukupita
pacibembe ca nshita.

Cena kuti capela ukwandi. . .ine icicetekelo
icacilapo, kabili kuti cacita fyonse, nokucita
amaka yandi yonse,

Nga kuti Nalolesha fye ukutoluka pa cipembe
ca nshita.

176 Nani ulya uwali kulya, muli uyu Yerusalemu pe sonde lilya
line, “Uyo uushakwete ukutendeka kwa nshiku, nangu impela ya
myaka,” kabili afumine nokupela u Mulalilo kuli Abrahamu uyo
wakwete ubulayo? Kabili ubulayo bwalipelwa kuli ifwe, muno
lucelo. Cili kuli cila umo muli imwe.

177 Ifwe nga twalikwete inshita naimbi, Ndekabila nga
twalicitile, pali ili sambililo ilikalamba; nalimo ubushiku
bumo, panuma ya ubu bulendo bwapwa.

178 Tlyo Ndeya ukuciluka ifyalo nomba, kufyalo fyakutali kabili
ukushinguluka, ukushimikila i Mbila nsuma, lekeni nshe ili
tontonkanyo pamo naimwe, mwe bana bandi abatemwikwa,
bamunyinane nababomfi banensu mu Mbila nsuma iyakwa
Shikulwifwe Yesu Kristu. Mwiba abanaka. Sendeni ukushipa
ukupya muno lucelo. Imyeni imitwe yenu. Imyeni amakufi
ayanaka na maboko ayo ayali ayakobama panshita imo.
Lolesheni kuli Kalemba kabili Kapwisha wa cicetekelo cesu,
Shikulu Yesu Kristu, Uyo uwatupela ubu ubulayo. Ici cintu
ico Naesha ukushimikila kuli imwe, ukupitila mubusokololo
ubo bwapelwe kuli ine na Shikulu Yesu Kristu, ilyo Ncili
uwabula ukwishiba kabili uushasambilila, uushasambilila, lelo

Lesa u Wamaka yonse ali Cibika kucinso cesonde, pantu Cena
calipwililika.

179 Uwikele pano, muno lucelo, ni balya abali abalemana
nokucushiwa, umulungu wafumineko, kabili uno mulungu pali
bali abatuntulu kabili bwino. Kuli balya abali bankomya matwi,
abaiminine pano inshiku ishinono ishapitapo; nabeminina pano
nomba, abaleumfwafye bwino bwino nga bambi abshala pali
bena. Cinshi ico? Cena cipangano cakwa Lesa icishakwata
icakucitapoico Apangile pamo na Abrahamu no Lubuto lwakwe.
Ena alilaya ukutila Ali no kucicita, e ico kanshi lekeni tucetekele
cena muno lucelo ne mitima yesu yonse.

180 Nga abantu, bamo pali ifwe nabekala pano, abakale, bamo
pali ifwe tulekota. Bamo pali ifwe, ilyo tatulakumana nakabili,
kuti kwaba bamo pali ifwe abengapita ukutoloka icipembe.
Lelo conse ico mwacita, conse ico ubumi bwaleta, nga bwaleta
ubulwele, nga bwaleta icili conse mu calo, bikeni inanga yenu
mukati ka cifimbo. Twalilileni ukulolesha kuli Kalemba kabili
Kapwisha kulya, Shikulu Yesu Kristu. Ukwita filya fintu, ifyo
fimoneka ukuba, kwati efyo fyali.

181 Kwaba ifintu fitatu ifyo umuntu akonka. Icakubalilapo,
buntunse; ica bubili, busokololo bwa Bulesa; ica butatu,
cimonwa, ni EFYA SOSA SHIKULU. Inshita ishingi, tuba
panshi muno, kabili tatukwelapo muli ici. Nga tamuli mukati
mulya, bikeni isubilo lyenu muli cilye cipembe, kuno lubali
kuli EFYA SOSA SHIKULU. Nangu tamumwene icimonwa;
nangu icimonwa tacishile; nangu, ilyo mwapepelwako, mwatila,
“Ndekabila fye nga Nalicetekele.” Cilya tacilepanga ubupusano
nangu bumo. Poseni inanga yenu panshi palya, nokucita ifyo,
nangu cibe ifyo.
Abrahamu tamwene. Atile, “Kuti caba shani?”

182 Maliya  alifililwe  ukwiluka. Musango nshi ena
engakwatilamo umwana, “ukwabula ukwishiba umwaume
nangu umo”?

183 Atile, “Lelo Mupashi wa Mushilo ali nok ukukupa iwe. Ena
ali nokucileta mukufikilishiwa.”

184 Atile, “Moneni umusha wakwa Shikulu. Cibe kuli ine.”
Nimumusango nshi cali nokucitilwamo? Ena taishibe. Lelo ena
aposele inanga yakwe ukuciluka icipembe, kabili aile kuntanshi
alepela ubunte ukutila ali nokukwata umwana, ilyo talaumfwa
u mweo nangu icintu icili conse. Aitile filya fintu ifishali, kwati
epo fyali.

185 Abrahamu, lintu ali nemyaka amakumi cine lubali naisano
iyakufyalwa, Lesa amupele ubulayo. Kabili Sara, imyaka ya
kufyalwa amakumi mutanda na isano, alipele ubulayo. Kabili
imyaka amakumi yabili na isano yalipitile ilyo tacilacitika.
“Lelo Abrahamu tatenshiwe ku bulayo bwakwa Lesa ukupitila
mukukana cetekela; lelo ali uwa kosa mu citetekelo, ukupela

amalumbo kuli Lesa. Kabili ukwita filya ifishibilo, ne fintu ifyo
fyali, kwati tafyalipo.” Kabili apele ubunte pa fyo Lesa asosele
ukutila cali icishinka, pantu alikwete ubulayo.

186 Lesa abe uwaluse. Oh, owe! Bushe icicetekelo cenu cileikala
tondolo muno lucelo? Ilyo ifimyela fya masakamiko filepupa,
inshita sha bushiku nashifita, kabili ifipupu ne nkuba
filebyasha, bushe inanga yenu naikatilila? Kuleni isubilo
lyenu muno lucelo pa cintu icishacepapo ukucila u Mulopa
wakwa Yesu nobulungami. Ninjishiba cintu cakosa. Cilemoneka
icakosa. Lelo cisendeni inshita imo, nokusenda Lesa pa Cebo
Cakwe, nokumona ifyo isubilo ilyapalwa lyaba ukwendafye
ukuya mucicetekelo.

187 Muli ubu ubulwi ubukalamba ubwa cicetekelo, ngefyo
Naesha ubu bulwa, Nalifika kufipunwisho fimo ifyabipa,
nalipita mu misebo shimo ishakalabana. Cena cilangisha pali
ine. Nalikwata. Lelo cena caba icintu icapalwa nganshi. Ine teti
nkabushanye cena pa cintu icili conse mwi sonde.

188 Kabili pano pali ukucimfya kwesu ukukalamba, ukusekesha
ukukalamba Nakwata, ni lilya Naishile ukususha icintu
cimo. Teti mone ukutoloka cilya, ukucishinguluka, nangu
pesamba lyaciko. Ntwalililapofye ukwenda ukulola kuli cena,
ukucetekela ici, ukutila Lesa ali nokupanga inshila lintu Nafika
kulya. Nshatala isapo uno mwaka, ukutali ngefi, ukuli konse. . .
Na yonse iyi intamfu iyo Nyendele, Nali Mucetekela. Tatala
mfilwapo.

Kusenamina kwalengele umutima wandi

ukutina,

Cali ni nkumbu umwenso wandi ukupwa;

Ifyo kwamoneke ukwawama kulyo
kusenamina

Inshita iyo nasumine pa muku wa kubalilapo!

Kabili  ukupitila mu mafya ayengi,
ukubombesha ne mitego,

Ine kale ninjisa;

Kwena kusenamina ekwandetele ukufika apo
apatali,

Kwena kusenamina ekuli nokunsenda.

Kabili ilyo twaba Kulya imyaka amakana
ikumi,

Ukubalika nga kasuba;

Tatwakakwate inshiku ishinono ishakwimba
amalumbo Yakwe

Ukucila ilyo twatendeke ntanshi.

189 Jlyo ifwe twalongana Kulya, pamo na Abrahamu, Isaki na
Yakobo, abo abali impyani shabulayo, ukulolesha kuntanshi kuli
ifwe ukukana filwa, “pantu ukwabula ifwe tekuti balengwe

ukupwililika.” Kabili ifyo baleshintilila pali ifwe, muno lucelo!
Twifilwa. Sungeni inanga yenu muli Kristu.

190 Nga cakutila uli mubembu, taufwile ukwisa ku cipailo.
Tacaba mulutambi ukucita ico. Lelo nga taulefwaya ukwisa,
kabili takuli incende kuli iwe ukwisa, watila, “Shikulu, Nabika
ifintu fyonse ifye sonde lubali, nomba line. Nailambalika kuli
Imwe, uwabula nangu cimo kabili uwabwamba ngefyo Ndi,
kabili Ndi cansoni kabili uwalengwa insoni. Lelo Naposa inanga
yandi pali Imwe. Kabili Nacetekela muli Imwe. Tapali nangu
cimo ico Ningacita lelo ico Mwancitila.”

191 Nga muli balwele, dokota atila takuli inshila nakalya kuli
iwe ukutala ukuba bwino, takuli nangu cimo icingacitwa.
Loleshenifye muli lino ihe-. . .ili bumba ilinono ilya bantu muno
lucelo, ilyo, aba ba—banonofye, tapali nangu litoni pa makana
aba abundapwa mu milungu iinono iyapitapo, ukushinguluka
isonde.

192 Ukulongana ukukalamba! Isonde lilebuluma, nokulongana
kwa bundapishi bwa Bulesa; abantu abacitetekelo baleya,
ukupela ukusenda Lesa pa Cebo Cakwe. Inshiku sha Benafyalo
shilepwa. Ici cishibilo. Lolekesheni kuli cena. Mwilolela inshita
itali sana.

193 Balilolele inshita iitali, ukwishiba Eliya. Kabili abasambi
batile, “Mulandu nshi bakalemba balandila ukutila, ‘Eliya
afwile abalilapo ukwisa’?”

Atile, “Ena alisa kale, kabili imwe tamwamwishibe.”
Atile, “Aciba ninani?”

Atile, “Yohane Kabatisha.”

“Ukuba,” batile, “icine cine, ulya ali ni ena.”

194 Yesu alishile, kabili bena tabaishibe cena. Panuma aba Roma
ba Mutanike, ilyo inshita yalipwile lyena ukucita icintu icili
conse, atile, “Mucine ulya ali Mwana wakwa Lesa.” Nangu
ali ncita tubi, nangula Ali—Asakilwe amate, nangula Asekelwe
nokupakaswa, lelo Lesa ali Mushininkishe ne fishibilo ne
fipapwa.

195 Pali lelo, twilolela inshita iikalamba. Uku e mpela ya nshita
ya Bena fyalo. Tulepwa.

Inko shilepatukana, Israeli alebuka,

Ifishibilo ifyo Baibele yalandile kabela;

Inshiku sha bena Fyalo shalipendwa, ne
fyakutinya ifingi;

“Bweleleni, Mwe basalangana, ku mwenu.”

Ubushiku bwakulubulwa nabupalama,

Imitima ya bantu ilefilwa ku mwenso;

Beni abaisushiwa na Mupashi, inyali shenu
ishateyanishiwa kabili ishabuta,

Lolesheni mumulu! Ubulubulo Iwenu
nabupalama.

196 Mwe Taata Wesu, twa Mutotela muno lucelo pali ili isubilo
ilyapalwa. Oh, ubushiku bumo ubwa bukata, lintu Imwe
mukeminina pe sonde nakabili, cena cikalandwa ukuti, “Bushe
tacalembelwe mu nyimbo, ‘Ukulubulwa kwenu kwapalama’?”
Lintu Mwali pano umuku wakubalilapo, Mwatile, “Bushe
tacalembelwe na Davidi, mu nyimbo, ifi fintu fimo?”

197 Kabili ilyo twatontonkanya pali lulyo Iwimbo, “Kuli nokuba
ukulongana mulwelele,” pali ba kasesema bonse, nabapusuka,
na Davidi munono, na Mose, na fyonse ifiklwe, fikabapo
kulya. Nomba ifwe tukatila, “Bushe tacalembelwe mu Iwimbo,
ukutila kuti twamona ici?” nabapusuka aba munkulo shonse
bakasangalala capamo.

198 Taata, eleleni onse uya mumbi umwaume nangu
umwanakashi, umulumendo nangu umukashana muno lucelo.
Lekeni buno bube ubushiku ubupya mu myeo yabo, inshita
iyo, ukupitila mukucetekela, bena bapokelele Shikulu Yesu ngo
Mupusushi wabo kabili nokukakatikwa mu Bufumu bwakwa
Lesa, ukupitila muli Mupashi wa Mushilo.

199 Sendeni aya ayanono, ayalandwa mukwangufyanya
amashiwi, Taata, nokuyengisha mukati mu mitima ya bantu,
ukulinganafye nefyo bakwete ukukabila.

200 Mu nshita fye inono nomba, abantu balaisa kuno,
kukundapwa. Kwalaba bamo pano, Shikulu, abo abali impofu,
abacululuka, kabili abalemana, kabili abalwele, nemisango
yonse iyamalwele pali bena. Satana alicita ici cintu cabipa,
Taata. Bena abantu ababusu, Shikulu, tabaise kuno nga
tabacicetekela ukutila kuti baundapwa.

201 Imwe mwatile, “Ifwe twalicimfya ukupitila mu Mulopa
wa Mwana wa mpaanga no bunte bwesu.” Kabili pano palele
utuntambo pano pa cintamba. Inkonto ne fintu fyalibikwa
pamo, no kusendwa ukutali ukufuma pano; na fipuna fya
balemana, na, oh, ifipuna fya kusendamapo fyalifumishiwa, na
masanshi. Kabili abaume no mwanakashi balienda ukufuma
pano, Shikulu, ukufuma ku misango yonse iya malwele na
macushi ayo Satana abikile pali bene. Tepamulandu wakutila
cifulo, lelo ni pa mulandu wakutila icicetekelo cabo cakumaishe
ifyalekabilwa apa pene.

202 Napepa, mwe Lesa, ukutila umuntu onse umulwele muno,
ukutila icicetekelo cabo calaba icalinga, muno lucelo, nomba,
ukwibukisha ulya Melkisedeke umukalamba kunuma kulya,
Uyo ushakwete ntendekelo ya nshiku. Ena tatalile ukukwata
wishi, atemwa nyina. Tatalile kwata impela ya bumi; ico cicili
icamweo ileelo. Lilya, alibukile, aitilwe Yesu Kristu, aishile
ba umubili; afwile, abwele kuli cena nakabili, Ena acili ni
Mfumu ya mutende, Imfumu ya bulungami, ukutulaya ifi

fintu ifikalamba ifya Muyayaya. Uo Ena. . .Cena calilapile kuli
Lesa, kuli Abrahamu, ukutila Ena ali nokusunga icipangano,
ubulayo, ukupitila muli Ena no Lubuto Lwakwe, umuyayaya.
Twafwilisheni, ileelo, ukwenda ukwisa kuntanshi kuli ici
cintamba nomba, ne cicetekelo icishifwa.

203 Bamo muli bena muno, Shikulu, balikakwa ne misango
iyakowela, imisango iya fiko iya mubili. Lesa, nge fyo
Baibele yasosa, “Lekeni tubike kumbali icakufinya conse,
kabili ulubembu ulo lutucululusha bwangu.” Lesa, lekeni ba
cibyashe kumbali, muno lucelo, kabili lolekesheni kuli Yesu Uyo
utusangulula ukufuma ku kulungana konse. Peleni cena, Tata.

204 Kabili lintu twalafuma ileelo, lekeni tuye nomutima
uwaisulamo ukutemwa, nokusangalala. Paleni ici ichalichi
cinono. Paleni umutemwikwa wesu Munyina Neville, Shikulu,
ilyo alekumba, nokubomba mu maka pano, ukwesha u—
ukupanga icifulo cabantu ukwisako nokupepa, ukumona
Shikulu Yesu mukusokololwa Kwakwe ukwakutemwa na maka.

205 Paleni ukulongana kwa mubushiku, Shikulu. Leteni ipalo
ilikalamba kuli ifwe. Kabili, Taata, twapepa nomba ukutila
Mwalafumya ubukata ukufuma mu fintu fyonse.

206 Kabili ubushiku bumo, ilyo umweo onse wapwa, imbila
yakulekelesha yashimikilwa, Baibele yalisalwa; ukuma
nakulishiwa, amaboko yalibikwa pamo, icushi ca bulwi
cilepwa, akasuba nakawa; kanshi, Tata, tupokeleleni mu
Bufumu Bwenu. Lekeni twise nge ntukushi sha kale isha bulwi.
Fikilisheni ico, Shikulu, ukutila twingapokelela umubili uupya,
apo tatwakatale aulwala nakabili, nangu ukukwata ukukalipwa
kwamutima nangu ubulanda.

207 Lelo lekeni tube abacishinka muli fyonse ifi fintu, ilyo tuli
pano pesonde nomba, ukucetekela, no kwita filya fintu ifishaba,
ifyo fyapusana ku Cebo cakwa Lesa, kwati efyo fyali. Pantu
twalombela mwi Shina lyakwa Yesu Kristu. Ameni.

208 Uuli onse muno kuti aumfwa fye kwati, ukusosa, “Kuti
natemwa fye ukusumina Shikulu Yesu Kristu. Nshatala citapo
ico kunuma. Ndefwayafye ukwimya ukuboko kwandi.” Ukutila,
“Ine, ukupitila mukwimya ukuboko kwandi, Na Mupokelela.”
Lesa akupale, nkashi. Lesa akupale, munyina. Lesa akupale.
Lesa akupale. Cilya cili. . .Lesa akupale, munyina. “Ndefwaya
ukupokelela Shikulu Yesu Kristu.” Lesa akupale, nkashi. Lesa
akupale. Kabili Lesa akupale. Lesa akupale. Cilya cishinka.

209 Muletontonkanya ukutila tomfwa cilya? Alishiba umutima
wenu. E Umo uwa Mwebele ukucicita. Umuntu umo umbi atila,
“Ine—Ine nomba ndefwaya ukucetekela. Ine—Ine nomba
natila, ‘Shikulu, Ndefwaya uku Mupokelela nombaline.
Nalefwaya inkonto yandi iyakosa, kulya mu cisalu, eico
tayakasuntinkanishiwe nakalya. Nalipokelela Wene ngo



MELKISEDEKE, CILOLO MUKALAMBA KABILII MFUMU 31

Mupusushi wandi.”” Bushe kuti mwaimya ukuboko kwenu,
umuntu umbi? Lesa akupale.

[Tapali amashiwi pali tepu—Kale.]. . .Cinshi
lyena?

Lintu i Buuku ilikalamba lyaisulwa, cinshi
nomba?

Ilyo balya abalekana iyi Mbila ileelo,
Bepushiwa ukupela ubulondoloshi-Cinshi
Lyena?
210 Lekeni Shikulu amupale nomba. Ilyo imwe...ifwe
twalakwata...Nibanga muno abalapepelwako, abalwele?
Lekeni tumone amaboko yenu, ukuli konse mucikulwa, abo
abalwele. @\

Icishibisho ukufuma ku mwine kalemba

Insambu shonse tashisuminishiwe. Ili buku kuti lya lembwa pali pulinta
yapa ng’anda ku kubomfya kwa muntu pa Iwakwe nangu ukupela,
ukwabula amalipilo, nge cipe caku sabankanya Imbila nsuma iya kwa
Yesu Kristu. Ili buku tekuti lishitishiwe, ukulembululwamo ayengi,
ukubikwa pa mwela, ukusungila muli ba mashini, ukwalula mu ndimi
shimbi, nangu ukuli bomfya ku kulomba indalama ukwabula insambu
shalembwa na ba Voice Of God Recordings®.

Nga mulefwaya ukwishibilapo nafimbi nangu ukufwaya na fimbi
ifyabapo, twalomba tumeni kuli ba:

Voice Or Gob RECORDINGS
P.O. Box 950, JEFFERSONVILLE, INDIANA 47131 U.S.A.

www.branham.org



